
Аднак  і  гэта  
не  дапамагло

Расійская “партыя ўлады” 
сутыкнулася перад гэтымі 
выбарамі з сур’ёзнымі праб-
лемамі. Нягледзячы на тое, 
што спіс “адзінай і непаў-
торнай” узначаліў прэзідэнт 
Дзмітрый Мядзведзеў, шмат 
хто з выбаршчыкаў коса 
паглядаў на фаварытаў кам-
паніі. Дзеля пераканаўчай 
перамогі бессаромна выка-
рыстоўваўся адміністрацый-
ны рэсурс. Аднак і гэта дапа-
магала дрэнна.

За “Единой Россией” за-
мацаваўся імідж “партии жу-
ликов и воров”. Гэты выраз 
так удала патрапіў у рэаліі, 
што адасобіцца ад яго ніяк 
не атрымлівалася. З адчаю 
крамлёўскія піяршчыкі нават 
запусцілі рэкламны ролік, у 
якім заклікалі галасаваць за 
“партию жуликов и воров”, 
“партию учёных и врачей”, 
“партию рабочих и крестьян” 
і г.д., пералічваючы яе “дасяг-
ненні”. Аднак нічога, акрамя 
рогату, гэты крок не выклікаў.

 

“Выглядае, што цяпер 
у Крамля адно выйсце: 

выпісваць спецыялістаў 
па арганізацыі выбараў з 

Беларусі”.
Губернатары, адкінуўшы 

рэшткі прыстойнасці, палохалі 
выбаршчыкаў, што іх рэгіёны 
пазбавяцца розных прэферэн-
цый, калі дадуць “Единой Рос-
сии” адносна малы адсотак. 
Агульнанацыянальныя тэле-
каналы маляўніча апісвалі 
перавагі “партыі ўлады”. І ўсё 
дарэмна.

Паводле папярэдніх выні-
каў, “Единая Россия” набрала 
менш за палову галасоў вы-
баршчыкаў — каля 49%. Гэта, 
здаецца, таксама нямала, але 
не ў дадзеным выпадку. Па-
раўнальна з папярэднімі выба-
рамі “партыя ўлады” страціла 

каля 80 месцаў у Дзярждуме, 
а з імі — і канстытуцыйную 
большасць. Фактычна на вы-
хадзе атрымалася балючая па-
раза Уладзіміра Пуціна, якому 
неўзабаве трэба будзе прайс-
ці працэдуру пераабрання.

Не ведаюць расіяне, што та-
кое эфектыўнасць

Канфуз атрымаўся таму, 
што паблажліва паставіліся 
да суседскага досведу. На мі-
нулых выбарах у Палату прад-
стаўнікоў Нацыянальнага схо-
ду Беларусі быў забяспечаны 
“зайздросны” вынік — ва ўсіх 
110 акругах у першым жа туры 
перамаглі кандыдаты, якіх 
падтрымлівала ўлада. Вось 
гэта эфектыўнасць! Ніводнага 
мандату ворагам! А гэтыя мас-
коўскія лохі… Цьфу!

Хаця ў Расійскай Федэра-
цыі таксама ёсць выбітныя 
спецыялісты. 

Можна  

Не  заўсёды

СТАР. 4-5

Нагодай стаў 
несанкцыянаваны 
продаж на вуліцах 
Смаленска прадуктаў  
з Беларусі. 

Як паведамляе сайт «Смо-
ленские новости», Міка-
лай Алашэеў даў указанне 
сур’ёзна заняцца навядзен-
нем парадку. Ён адзначыў, 
што не хоча крыўдзіць бела-
русаў, якія трапілі ў цяжкае 
становішча. Тым не менш, 
як кажа кіраўнік Смаленска, 
смалянам можа быць нане-
сена вялікая шкода ад ганд-
лю беларускімі прадуктамі. 
Асаблівае абурэнне Алашэ-
ева выклікаюць беларусы, 
якія раскладваюць прадук-
ты на перакуленых скрынях 
і вёдрах.

Акрамя таго, ад танных 
тавараў, якія запоўнілі го-
рад, нясуць страты мясцо-
выя прадпрымальнікі.

http://euroradio.fm

На нашых 
Вяселлях 

Смаленскі 
мэр  разганяе 

беларускіх 
гандляроў

Бывай,  
“Единая Россия”!
4 снежня ў Расіі 
адбыліся выбары ў 
Дзяржаўную Думу. 
Уяўляю сабе, як 
паміралі са смеху 
Аляксандр Лукашэнка 
з Лідзіяй Ярмошынай, 
назіраючы за падлікам 
вынікаў галасавання.

 Расія пайшла па беларускаму сцэнару. Але што можа  
атрымацца  з  намі…

Андрэй Суздальцаў, аналітык: 

“Для  Беларусі  гэта  проста  нагода  для  
  атрымання  рэсурсаў”.

— У напрамку Еўропы ў Беларусі цалкам рэальны вектар 
інтэграцыі, але гэта будзе няхутка. Краіна яшчэ не гатова да та-
кой інтэграцыі. Яна павінна мадэрнізаваць эканоміку. 

Але пры гэтым можна стварыць палітычную платформу ў ад-
носінах да інтэграцыі з Расіяй. Я лічу, што да інтэграцыі ў рам-
ках ЕўрАзЭС Беларусь не гатова. Яна пакуль гатова спажываць 
рэсурсы Казахстана і Расіі, а ўнесці нешта сваё ў інтэграцыйны 
кацёл наша краіна не ў стане. Таму і назіраем, як зараз рыхту-
ецца дарожная карта ўступлення Беларусі ў Адзіную эканаміч-
ную прастору: ідуць суцэльныя адтэрміноўкі, адно пагадненне 
за тры гады, наступнае — за пяць…

Беларусь проста “з’есць павідла”, скажа, што “нам усё на-
дакучыла, мы сыходзім у Еўропу”. Насамрэч “інтэграцыя” для 
беларускага кіраўніцтва — гэта проста нагода для атрымання 
рэсурсаў. 

Вераніка, студэнтка: 

“Нашу  краіну  вяртаюць  у  тую  прастору,  
  з  якой  яна  і  не  выходзіла”.

— Інтэгравацца ці не інтэгравацца могуць толькі самастой-
ныя адзінкі. Гэта значыць суб’екты, а не аб’екты. Куды і з кім 
могуць інтэгравацца беларусы, калі яны і сёння жывуць у сваім 
мінулым?

З Масквой у якасці сталіцы. 
З рускай мовай як галоўнай мовай зносін.
З расійскімі тэлеканаламі, праз якія беларусы ў асноўным 

глядзяць на свет.
З усімі сваімі савецкімі “прэлесцямі” кшталту “прафсаюзаў” і 

“праграсівак”. Беларусь не інтэгруецца ў Еўразійскі саюз. Бела-
русь юрыдычна вяртаюць у тую прастору, адкуль яна фактыч-
на і не выходзіла, на вялікі жаль.

Уладзімір Колас, дырэктар Гуманітарнага ліцэя 
імя Якуба Коласа:

 “Нам  бы  “дзень  прастаяць  ды  ноч  
   пратрымацца”.

— Калі глядзець не на перспектыву, а на праблему простага 
выжывання тут і цяпер, то, безумоўна, робіцца ўсё правільна. 
Але за гэты кошт мы проста праядаем сваю будучыню, здаём 
сваю тоеснасць і сваю незалежнасць. Здаём дзеля імперскіх 
ілюзій, якія мае цяперашняе крамлёўскае кіраўніцтва. Гэта 
абсалютна бесперспектыўны занятак і для Масквы, і для Мінс-
ка. Ніколі Беларусь не стане часткай Расіі і ніколі за кошт такой 
адтэрміноўкі не ліквідаваць тыя праблемы, што чакаюць Бела-
русь, калі ўсё ж такі прыйдзецца жыць сваім розумам, жыць па 

сродках і зарабляць сумленнай працай. Зразумела, што гэта 
не інтэграцыя. Гэта гульня, у якой кожны з бакоў мае пэўныя 
мэты, якія ён прыкрывае гэтай інтэграцыяй. Для беларускага 
кіраўніцтва гэта “дзень прастаяць ды ноч пратрымацца”, а для 
маскоўскага кіраўніцтва гэта чаканне і паступовае адцісканне 
ад беларускага кіраўніцтва рэсурсаў і ўлады. У рэшце рэшт 
дойдзе і да тэрыторыі. Але і там, і тут гэтыя мэты не спраўд-
зяцца. Безумоўна, гэта не азначае, што ўсе павінны сядзець 
склаўшы рукі і назіраць. Змірыцца з гэтым нельга.

Жанна, хатняя гаспадыня (Баранавічы): 

“Інтэгруемся  туды,  дзе  нам  рады,  дзе  
  не  патрэбны  візы  і  дзе  нас  разумеюць”.

— Наша сям’я ўжо інтэгравалася напоўніцу: муж працуе на 
будаўніцтве ў Маскоўскай вобласці трэці месяц. Яго брыгада 
тут налічвала дваццаць пяць чалавек, пятнаццаць з’ехалі ў 
Расію — гэта больш за палову! А якое выйсце? Ва ўсіх жа крэ-
дыты, даўгі, сем’і, дзеці… Як выжыць інакш? Вось і інтэгруемся 
туды, дзе нам рады, дзе не патрэбны візы і дзе нас разумеюць.

Аляксандр Дабравольскі, палітык: 

“Трэба рухацца туды, дзе новыя тэхналогіі”.
— Трэба зразумець, з якой мэтай мы выбіраем такі напра-

мак інтэграцыі. Калі з мэтай забяспечыць стратэгічнае развіц-
цё краіны, то, зразумела, што няправільна. Бо трэба рухацца 
туды, дзе новыя тэхналогіі, дзе людзі жывуць лепш, дзе проста 
цывілізаваны свет.

Калі інтэграцыя ажыццяўляецца з мэтай захаваць уладу, 
тады Лукашэнка правільна думае. Мусіць, ён дамовіўся з расій-
скім кіраўніцтвам, што яго ўсё ж не будуць выкідаць з уладнага 
крэсла.

Зінаіда Краўцэвіч, прадпрымальніца: 

“А што мы можам прапанаваць Еўрасаюзу?”.
— А які ў нас выбар? Еўрапейскі саюз і НАТА? І што мы 

можам ім цікавага прапанаваць? Сухое малако? Тэлевізары 
“Віцязь”? Грузавікі з трактарамі? Ці мо аграгарадкі ў Галандыі 
пабудаваць? Не? Тады, што? Прапанаваць дзесяць мільёнаў ха-
ляўшчыкаў? Дык у іх сваіх хапае — ад грэкаў да літоўцаў. Куды 
бяруць, туды і інтэгруемся. Дзякуй, што яшчэ некуды можам 
спіхнуць сваю прадукцыю.

Беларусь падзяляе занепакоенасць Расіі наконт размяш-
чэння ў Еўропе элементаў амерыканскай проціракетнай 
абароны (ПРА). Аб гэтым заявіў 2 снежня Прэзідэнт Беларусі 
Аляксандр Лукашэнка, адказваючы на пытанні журналістаў у 
час рабочай паездкі ў Івацэвіцкі раён Брэсцкай вобласці, пе-
радае карэспандэнт БелТА.

«Я сапраўды заяўляў аб тым, што мы падзяляем занепако-
енасць і рызыкі Расійскай Федэрацыі па абараназдольнасці, і 
не проста падзяляем — размяшчэнне проціракетных сістэм 
каля граніц Расіі — гэта бадай што каля граніц Беларусі. Гэта 
нашы граніцы перш за ўсё, — заявіў кіраўнік дзяржавы. — 
Мы сёння знаходзімся пад аховай ядзернай абароны Расіі. І 
калі наносіцца ўрон інтарэсам гэтай абароны з боку якой бы 
там ні было групоўкі, то гэта ўрон і небяспека для нас».

 АФІЦЫЙНА

А ЦІ ПРАВІЛЬНА МЫ ІНТЭГРУЕМСЯ?

Расійскія  “Іскандэры”  хутка  будуць  у  Беларусі

Чачэнія, да прыкладу, дала 
“Едіной России” больш за 
99,5%. Але гэта выключэн-
не з правіл. Іншыя рэгіёны 
паставіліся да “партыі ўлады” 
без дастатковай павагі. На-
прыклад, у Яраслаўскай воб-
ласці яўна акапаліся “наймиты 
мирового империализма”. 
Там “Единая Россия” атрыма-
ла толькі 29%. Санкт-Пецяр-

бург, калыска “питерских”, даў 
ім усяго 33%. Ніякай удзяч-
насці за ўсё, што Пуцін зрабіў 
разам са сваімі паплечнікамі 
па кааператыве “Озеро” для 
“паўночнай сталіцы” і краіны.

Фактычна гэта пачатак кан-
ца “Единой России”. Калі нават 
з выкарыстаннем усіх рычагоў 
улады партыя не ў стане атры-
маць пераканаўчую перамогу, 
то гэта сведчыць аб тым, што 
ў перспектыве яна сканае. 
Здарыцца гэта, натуральна, не 

заўтра. Аднак ужо сёння “Еди-
ной России” можна казаць: 
“Бывай!”

Выглядае, што цяпер у 
Крамля адно выйсце: выпісва-
ць спецыялістаў па арганізацыі 
выбараў з Беларусі. Старшыня 
нашага Цэнтрвыбаркама Лідзія 
Ярмошына патлумачыць гэтым 
прымітыўным “маскалям”, што 
лічыць галасы — гэта “дурны 
тон”. Трэба напярэдадні выба-
раў проста давесці да мясцо-
вых органаў улады патрэбныя 

лічбы і патлумачыць, што крок 
у любы бок будзе разглядацца 
як уцёкі — канвой страляе без 
папярэджання. І ўсё будзе “ў 
парадку”.

Каб “выратаваць” сітуацыю 
ў Расіі, неабходны экстран-
ныя захады: трэба неадклад-
на прызначаць старшынёй 
Цэнтрвыбаркама РФ Рамзана 
Кадырава. Інакш можна і да 
другога тура прэзідэнцкіх вы-
бараў “дакаціцца”.

Валянцін СЫЧ

Бывай, “Единая Россия”!
Заканчэнне. 
Пачатак  на  стар. 1

У Расіі і ЗША закон абавязвае публічна 
абвяшчаць дэкларацыі ўсіх дзяржслу-
жачых. У Беларусі ж гэта робіцца толькі 
тады, калі чыноўнік ідзе ў прэзідэнты.

Добрая навіна: пашыраны спіс чыноўнікаў, 
якія абавязаны падаваць дэкларацыі аб пры-
бытках. Цяпер падатковыя дэкларацыі мусяць 
падаваць таксама члены іх сем’яў.

Але, як даведалася Еўрарадыё, гэтая інфар-
мацыя прызначана толькі для службовага ка-
рыстання і засакрэчана для звычайных грамад-
зян. Калі Еўрарадыё паспрабавала даведацца 
пра дэкларацыю прэм’ер-міністра, то пачула 
такі адказ.

Падатковая інспекцыя Мінска: “Гэтая ін-
фармацыя не падлягае абнародаванню. Акра-
мя фізічнай асобы, якая падавала дэкларацыю, 
мы не маем права нікому яе паказваць. Гэта 
тычыцца літаральна ўсіх”.

Еўрарадыё: “А калі я як звычайны грамад-
зянін захачу даведацца пра прыбыткі якога-не-
будзь чыноўніка, мне адмовяць?”

Падатковая: “Адмовяць, таму што гэтая 
інфармацыя прызначана для службовага ка-
рыстання, і мы не маем права яе абнародаваць. 
Бо калі зробім гэта, адразу будзем звольнены”.

“Як даведалася Еўрарадыё, чыноўнікі здаюць 
дэкларацыі ў аддзелы кадраў па месцы працы. 
Калі гэта кандыдаты ў дэпутаты, то яны па-
даюць дэкларацыі акруговым камісіям. Акруго-
выя камісіі правяраюць дэкларацыі і перадаюць 
у падатковую, дзе правяраюць іх сапраўднас-
ць”, — тлумачаць у падатковай інспекцыі Мін-
ска.

Аб прыбытках беларускага чыноўніка звы-
чайны чалавек можа даведацца толькі раз у 
пяць гадоў, падчас прэзідэнцкай кампаніі, ка-
жуць у Міністэрстве па падатках і зборах Бела-
русі.

“Дэкларацыя аб прыбытках тых, хто ўд-
зельнічае ў прэзідэнцкіх выбарах, публічная. Усё 
астатняе дзяржслужачыя здаюць у свае аддзе-

лы кадраў. Публічная ў нас толькі інфармацыя 
пра кандыдатаў у прэзідэнты”.

А вось дэкларацыі прэзідэнта ЗША Барака 
Абамы і нават яго жонкі Мішэль публікуюцца 
кожны год (!). У 2010 годзе названая прэзідэнц-
кая пара зарабіла больш за 1,7 мільёна дола-
раў. Утрая менш, чым у 2009 годзе (5,5 мільё-
наў).

Прэзідэнт Расіі і старшыня ўрада атрымліва-
юць менш за сваіх амерыканскіх калег і таксама 
публічна абвяшчаюць прыбыткі штогод! Згод-
на з дэкларацыяй, Дзмітрый Мядзведзеў у 2010 
годзе атрымаў 3,4 мільёна рублёў — гэта 112,5 
тысячы долараў.

Прыбытак прэм'ера Уладзіміра Пуціна склаў 
за год крыху больш за 5 мільёнаў рублёў (каля 
166,5 тысячы долараў). Жонка старшыні ўрада 
Людміла Пуціна за 2010 год задэкларавала 146 
тысяч рублёў.

Дарэчы, ва Украіне на працягу 15 гадоў чы-
ноўнікі мусілі паведамляць пра свае прыбыткі. 
І толькі ў 2011 годзе такія звесткі сталі таямні-
цай.

Наста МАНЦЭВІЧ

Памерла 
палітолаг 

Ірына Бугрова
Пасля цяжкай і працяглай 

хваробы памерла Ірына Буг-
рова — кандыдат філасоф-
скіх навук, вядомы беларускі 
палітолаг, сацыяльны псіхо-
лаг, спецыяліст у дзейнасці 
няўрадавых арганізацый.

Як навуковец, яна пакі-
нула пасля сябе выдатную 
кнігу, што выйшла ў Нямеч-
чыне ў 1998 годзе, «Палітыч-
ная культура Беларусі ад Вя-
лікага княства Літоўскага да 
рэжыму Лукашэнкі». Кнігу 
пра тое, чаго да гэтага часу 
бракуе нашай краіне.

Ірына Іванаўна была вы-
датным чалавекам — пры-
гожая, абаяльная, шырока 
адукаваная жанчына, сваёй 
надзвычай светлай усмешкай 
яна усяляла ўпэўненасць і ап-
тымізм у кожнага, хто кантак-
таваў з ёй. А ведалі яе многія: 
значную частку свайго жыц-
ця яна прысвяціла падтрым-
цы парасткаў грамадзянскай 
супольнасці ў Беларусі.

Яна не дазваляла зваць 
сябе па імені і імені па баць-
ку тым, каго лічыла сябрамі, 
— толькі Ірай.

Пры ёй сціраліся ўз-
роставыя і сацыяльныя 
грані, яна яднала. І гэта пры 
тым, што яна ўмела быць 
патрабавальнай і цвёрдай, 
іранічнай і крытычнай. Гэта 
аб’ядноўвала Ірыну Іванаў-
ну з яе бліжэйшай сяброў-
кай — Святланай Андрэеў-
най Навумавай, якую яна 
перажыла не на шмат часу.

zapraudu.info 

Прыбыткі  чыноўніка  як 
нагода  для  звальнення



4 8.12.11-14.12.11 г. www.svabodaby.net
Соцыум

Беларусь жыве ў чаканні новых 
норм на электраэнергію, якія ўрад 
збіраецца “падкласці пад елачку” 
суайчыннікам 1 студзеня 2012 
года. 
“Лінія дэмаркацыі”

Праўда, абсалютна дакладных лічбаў 
чыноўнікі пакуль што не агучылі, але 
насельніцтва, навучанае папярэднім во-
пытам нармавання вады (толькі ў Мінску 
ў лістападзе амаль 9 тысяч жыхароў пас-
кардзіліся на няправільныя разлікі ЖЭ-
Саў), рыхтуецца да горшага.

Прыкладам, віцэ-прэм’ер Анатоль 
Калінін папярэдне акрэсліваў “лінію элек-
трычнай дэмаркацыі” на лічбе 107 кВт на 
1 чалавека ў месяц ((без уліку электрап-
літы). Нават паводле самых прыблізных 
падлікаў, якія правяла “Тут і цяпер”, гэ-
тага аб’ёму электраэнергіі хопіць на тое, 
каб чалавек мог увесь месяц спакойна 
карыстацца халадзільнікам, тэлевізарам 
і камп’ютарам (па 3 гадзіны штодня), 
пральнай машынай (1 раз на тыдзень), 
чайнікам (двойчы ў дзень), зараджаць 
мабільны (раз у тры дні) і ўключаць штод-
ня на некалькі гадзін святло ў пакоях (з 
разліку 3 лямпачкі па 60 Вт). Чым больш 
людзей зарэгістравана ў кватэры, тым 
большую колькасць электрапрыбораў 
можа сабе дазволіць сям’я.

Дарэчы, як падлічылі спецыялісты 
Міністэрства энергетыкі, сярэднестатыс-

тычная сям’я з трох чалавек выкарыстоў-
вае ў зімовыя месяцы прыкладна 200 кВт 
электрычнасці. Калі памножыць 3 на 107, 
то атрымліваецца не жыццё, а суцэльная 
маліна: сядзі за камп’ютарам хоць 8 гад-
зін, тэлевізар можна не выключаць круг-
ласутачна, пыласось штодня і не “парся” 
наконт забытага ў разетцы зараднага 
прыстасавання для тэлефона. Тым жа, хто 
жыве адзін, але таксама жадае карыстац-
ца ўсімі выгодамі цывілізацыі, застаецца 

толькі паспачуваць. Але…
Нядаўна ўсплыла зусім іншая лічба 

— 150 кВт. Прычым не на чалавека, а на 
ўсю кватэру, незалежна, колькі там ча-
лавек пражывае. Згаданы аб’ём электра-
энергіі, як разважае “Народная газета”, 
будзе аплачвацца па льготных тарыфах: 
для кватэр з газавымі плітамі гэта 238,5 
рубля за 1 кВт/г, для кватэр з электрап-
літамі — 202,6 рубля за 1 кВт/г. “Пры 
гэтым сабекошт энергіі складае каля 7 
цэнтаў за 1 кВт/г”, — цытуюць журналіс-
ты намесніка начальніка ўпраўлення 
энергаэфектыўнасці, экалогіі і навукі 
Міністэрства энергетыкі РБ Вадзіма Кан-
друсёва. Відавочна, да гэтай лічбы (па 
бягучым курсе Нацбанка, 7 цэнтаў роў-
ныя 595 рублям) будуць прыведзены 
і так званыя “эканамічна апраўданыя” 
тарыфы, якія забяспечваюць поўнае 
пакрыццё выдаткаў. Калі ў дзеянне буд-
зе ўведзена менавіта гэтая схема, то за 
спажытую звыш нормы электраэнергію 
давядзецца плаціць амаль у 2,5 разы 
больш, чым за “ільготную”. Гэта зна-
чыць, што тая ж сярэднестатыстычная 
сям’я з трох чалавек, якая за зімовы ме-
сяц спажывае 200 кВт, замест 40—47 ты-
сяч рублёў у жыроўцы ўбачыць лічбу як 
мінімум 60—65 тысяч. Тут ужо міжволі 
выкруціш у калідоры лішнюю лямпачку, 
пачнеш выключаць усе прыборы з сеткі, 
а ваду на чай грэць не ў электрачайніку, 
а на газе — пакуль і яго не нармавалі.

“Камуністычны” мінімум
“А што рабіць адзінокім жанчынам, 

гэтыя светлыя галовы з Мінэнергетыкі 
падумалі?! — абураецца Надзея Шчэрба. 
— Я вучуся і жыву ў Мінску, аднак калі 
прыязджаю да мамы ў Маладзечна, то 
кожны раз сэрца сціскаецца. У яе былі 
шыкоўныя доўгія валасы, а пасля пада-
ражання вады перад мамай паўстала 
дылема: альбо мыцца радзей, каб экано-
міць ваду, але хадзіць пры гэтым чушкай 
з бруднай галавой, або даглядаць валасы, 
як і раней, але пераплачваць за ваду… У 
выніку пастрыглася. А цяпер што — яна 
яшчэ і фенам, і плойкай, і падоранай ЗВЧ-
печкай будзе баяцца карыстацца, каб не 
нагарала лішняе? Паколькі мама яшчэ 
не пенсіянерка, то ніякія льготы ёй не 
“свецяць”, а на зарплату менш за мільён 
нават у райцэнтры хапае толькі на самае 
неабходнае”.

На сёння са зніжкай электраэнергія 
прадастаўляецца толькі 10 катэгорыям 
ільготнікаў, сярод якіх героі Беларусі, 
інваліды вайны, блакаднікі Ленінграда і 
некаторыя іншыя. Як будзе сітуацыя са 
льготамі пасля ўвядзення дыферэнцыра-
ванай платы за электрычнасць — пытанне 
адкрытае. Але зразумела, што ўсюды, дзе 
захоўваецца падзел на льготнікаў і ўсіх ас-
татніх, захоўваюцца і магчымасці для зло-
ўжыванняў, падманаў і махлярства.

Іншую праблему бачыць сям’я Кацяры-
ны і Віталя Семчанак. “Мы ўжо гадоў во-

Ці  будзем  баяцца  
карыстацца  фенам?

“…Было б добра, каб людзі з 
высокіх крэслаў паказалі асабісты 

ўзор — вось мэр едзе на працу 
на веласіпедзе, апарат Саўміна 

дапамагае ўцяпліць вокны на зіму 
ў дзіцячым доме, і г.д.”

Хутка  будзем  з  большай  увагай  сачыць  за  лічыльнікамі  святла

сем як здымаем кватэру ў Мінску, але так 
дорага жытло, як у апошні год, для нас 
яшчэ не было, — расказвае Кацярына. — 
У кватэры зарэгістраваны адзін чалавек 
— гаспадыня, а насамрэч пражываюць 
трое. Адпаведна, у норму па вадзе мы не 
ўкладваемся аніяк, хоць ты са скуры вы-
лузніся. Больш за тое, даведаліся, што на-
ват пры афіцыйным афармленні дагавора 
найму будзем плаціць па высокім тарыфе, 
бо льготны дзейнічае толькі па месцы на-
шай рэгістрацыі. Думаю, тое самае будзе 
і са святлом: якую б норму ні зацвердзілі, 
мы з двума камп’ютарамі і дзіцем-школь-
нікам, якому штодня трэба рыхтаваць за-
данні пры нармальным святле, у “камуніс-
тычны” мінімум наўрад ці ўкладзёмся”.

Мы не халяўшчыкі, а партнёры!
Безумоўна, выйсце ёсць заўсёды. 

Можна, нарэшце, замяніць усе лямпачкі 
на энергаэфектыўныя — 
адна такая, спажываючы 
11 Вт, па магутнасці роў-
ная 60-ватнай звычай-
най. Затое і каштуе ад 45 
да 100 тысяч рублёў за 
адзінку — не кожны сабе дазволіць.

Можна, як раяць спецыялісты і падказ-
вае школьны падручнік па фізіцы, грэць 
не поўны чайнік, а роўна столькі вады, 
колькі трэба на дадзены момант. Праўда, 
тады давядзецца часцей выдаляць накіп, 
які зніжае цеплаправоднасць і “з’ядае” 
лішнюю энергію.

Можна перайсці на дыферэнцырава-
ную па часе сістэму аплаты і ўсталяваць 
(за ўласны рахунак) двухтарыфны лічыль-
нік электрычнасці — пацягне як мінімум 
на 1,2–1,5 млн. Затое, кажуць, акупляецца.

Можна перачытаць дакументацыю на 
ўсе электрапрыборы ў доме і рабіць усё 
правільна: не ставіць гарачае ў халад-
зільнік, не пакідаць месяцамі ў рэжыме 

чакання прайгравальнікі, не забываць 
мяняць мяшкі пыласоса, падбіраць посуд 
адпаведна дыяметру канфорак электрап-
літы і г.д. 

А галоўнае, на думку псіхолага Леаніда 
Шчамялёва, не даваць загнаць сябе ў кут: 

-- Павышэнне тарыфаў на ваду, элект-
рычнасць, газ — гэта вымушаная і непаз-
бежная мера, што кожны з нас разумее. 
Іншая справа, пад якім соусам гэта ўсё 
падаецца. Узгадайце: нам дзесяцігоддзя-
мі паўтараюць, што мы аплачваем паслугі 
ЖКГ менш як на палову ці нават на трэць. 
Гэта значыць, ідзе ціск на падсвядомасць 
чалавека: ты ўтрыманец, халяўшчык, ты 
вінен дзяржаве да канца веку. Каму такое 
спадабаецца? Зразумела, кожнае наступ-
нае павышэнне цэн, якім бы апраўданым 
яно ні было, выклікае ўсплёск негатыву. 
А вы нагадайце сабе: я грамадзянін гэтай 
краіны, сумленна працую, і з маіх падат-

каў пэўная частка ідзе ва ўсе 
бюджэтныя сферы, у тым 
ліку на адукацыю, медыцы-
ну, ЖКГ. Таму не дзяржава 
ўтрымлівае мяне, а ўсе мы 
— дзяржаву. Што да эка-

номіі, дык яна, безумоўна, 
патрэбна, але было б добра, 
каб людзі з высокіх крэслаў 
паказалі асабісты ўзор — вось 

мэр едзе на працу на веласіпе-
дзе, апарат Саўміна дапамагае 

ўцяпліць вокны на зіму ў дзіцячым 
доме, і г.д.

Між тым, нядаўна намеснік 
міністра эканомікі Анатоль Філонаў 

мімаходзь заўважыў, што нарматыў 
на цеплавую электраэнергію ўводзіць не 
плануецца, “прынамсі, сёлета”. А значы-
ць, не за гарамі павышэнне гэтых самых 
нарматываў на гэтую энэргію. 

А можа, як трапна прыгадаюць начыта-
ныя людзі, і на глыбокія ўздыхі.

Вікторыя ПРАКАПОВІЧ

А фальшывую прадукцыю могуць 
прадаваць і ў Беларусі.

“Каб прадаваць свае тавары, яны бяру-
ць этыкетку Рагачоўскага малочнага 
камбіната, згушчонку, наклейваюць пад 
выгляд беларускай. А потым пачынаюць 
прэтэнзіі прыходзіць. Рэкламацыі ў адрас 
Рагачоўскага камбіната малочнага. Па-
чынаем разбірацца — выкарыстоўваюць 
наш брэнд”, — скардзяцца Еўрарадыё на 
расіян ў асацыяцыі “Белбрэнд”.

 Акрамя згушчанага малака, “папуляр-
насцю” карыстаецца беларуская бытавая 
хімія, касметыка і бялізна. Асабліва ад 
піратаў церпяць “Бархім” і “Мілавіца”. 
Кантрафактная прадукцыя апошнім ча-
сам нават трапляе назад у Беларусь і пра-
даецца на нашых рынках.

А ўсё “дзякуючы”... Мытнаму саюзу 
з Расіяй і Казахстанам, гавораць у "Бел-
брэндзе".

 “Кітайская і турэцкая падробка за-
возіцца праз Казахстан. Там ужо ад па-
чатку лэйбачкі “Мілавіцы” ёсць. Паколькі 
мяжа празрыстая паміж Казахстанам 
і Кітаем для перамяшчэння тавараў. А 
ў нас жа адзіная мытная прастора. Так 
кантрабанда трапляе і ў Расію, і ў Бела-
русь”.

 Літаральна ўчора вытворца касметы-
кі “Белкасмекс” даведаўся, што ў адной 
з крамаў расійскай Казані прадаецца 
прадукцыя з іх брэндам. Супрацоўнік ад-
дзела маркетынгу кампаніі Кацярына 
Пучко расказвае Еўрарадыё, што можа 
дайсці да суда.

“Спачатку будзем выходзіць на гэтую 
краму. Мы заўсёды спачатку імкнемся 
ўрэгуляваць пытанне падчас перамоваў 
альбо перапіскі. Калі не атрымоўваецца, 
то, канешне, мы тады будзем падаваць 
у суд”.

Такой рашучасцю адрозніваюцца 
далёка не ўсе вытворцы. Юрысты “Бел-
брэнду” гавораць, што беларусы проста 
не гатовыя абараняць гандлёвыя маркі.

“Наша прадпрыемства спрабуе нейкія 
скаргі падаваць, але не больш за тое. Ці то 
сумняваюцца, што даб’юцца выніку, ці то, 
вобразна кажучы, калі ім дадуць па руках 
на першым этапе, яны не хочуць займац-
ца гэтым. Хаця гэта вялікая праблема для 
іх — што яны далей не хочуць абараняць 
свае інтарэсы”.

Алесь Пілецкі,   
http://euroradio.fm

Расіяне 
скралі 
нашы 

брэнды

Колькі ў сярэднім спажываюць бытавыя электрапрыборы

Прыбор Спажывае за 
гадзіну, кВт

Час працы, 
гадзін у дзень За месяц, кВт

Лямпачка 
напальвання 0,06-0,1 4 7,2—12

Энергаэфектыўная 
лямпачка 0,009—0,015 4 1,08—1,8

Тэлевізар ВК* 0,05—0,2 4 6—24

Тэлевізар ЭЛТ 0,06—0,3 4 7,2—36

Халадзільнік* 1—1,5 20—40

Камп’ютар 0,5 4 60

Ноўтбук 0,08-0,1 4 9,6—12

Пральная машына* 1—2,5 4 гадзіны ў 
тыдзень 16—40

Чайнік 1,5—2,5 0,25 11,25—18,75

Прас 0,8—2,5 0,25 6—18,75

Рэжым чакання 
DVD, тэлевізара 0,005 24 3,6

электрапліта 15 1,5 675

* клас энергаспажывання А

 ДА ВЕДАМА

Калі яшчэ паўгады таму 
вяселлі спраўлялі, як 
кажуць, з шыкам, то 
цяпер яны становяцца 
больш сціплымі.

Праўда, ёсць у "вясельным 
пытанні" і свае прыемныя 
выключэнні. І іх, як паказвае 
практыка, не так ужо і мала. 

"Тут і цяпер" паспрабава-
ла разглядзець фінансавы бок 
вяселля ў Лунінцы Брэсцкай 
вобласці.

Карціна не маслам, 
але...

Пачнем.. Без чаго немагчы-
мы працэс заключэння шлю-
бу? Без заручальных пярсцён-
каў! Дзе іх купіць?  Вядома, у 
ювелірным магазіне. У Лунін-
цы толькі ў адным "Універ-
мазе" ёсць ювелірны аддзел. 
Таму накіроўваемся менавіта 
сюды.

Карціна атрымліваецца 
наступная: кошт самага мінія-
цюрнага пярсцёнка ў 1,5 гра-
ма золата складае 750 000 руб-
лёў. А далей схема простая: 
чым цяжэй пярсцёнак – тым 
большы яго кошт. Спадзявац-
ца тут можна толькі на шчод-
расць жаніха.

 

"Праехацца ў загс на 
белым лімузіне каштуе, 

мякка кажучы, не танна - 
100 даляраў у гадзіну..."

Наступны крок – замова 
рэстарацыі ці кафэ. У спісе тры 
ўстановы: «Юна», «Прыпяць» і 
кафэ «Адпачынак».

Ва ўсіх гэтых месцах гра-
мадскага харчавання міні-
мальны кошт замовы на чала-
века - 100 000 рублёў. Вядомая 
справа, што прыйдзецца да-
купаць мясныя прысмакі для 
нарэзкі. Палічым, што гэта 
будзе 10 кг - недзе на мільён 
рублёў. А вясельны каравай? 
Цана яго пакуль адэкватная – 
150 000.

Цяпер да галоўных герояў 
вяселля – нявесты і жаніха. 
"Кто на свете всех милее, всех 

румяней и белее?" Гэта пра 
нявесту, бо на вяселлі яна – ка-
ралева. Аднак колькі працы і 
матэрыяльных  выдаткаў спат-
рэбіцца, каб зрабіць дзяўчыну 
каралевай?!

Калькулятар  нявесты
Прыгожы вясельны ўбор 

напракат разам з аксесуарамі 
ў вясельным салоне «Прын-
цэса» абыдзецца прыкладна 
ў 100 долараў. Дарэчы, у гэты 
кошт увойдуць і вясельныя 
ўпрыгожванні на аўтамабіль.

Але можна пайсці і іншым 
шляхам - купіць сукенку ва 
Украіне за 150 долараў – так 
робяць прадпрымальныя ня-
весты. А можна заказать су-
кенку класа "люкс" напракат 
у дарагім вясельным салоне 
сталіцы (ад 100 да 500 у.е.). Ад-
ным словам – усё залежыць ад 
амбіцый і фінансавых магчы-
масцей.

Пераходзім да неад'емных 
дэталяў убрання нявесты

- туфлі – от 400 тыс. руб.,
- панчохі – 50 тыс. руб.,
- прычоска – 80 тыс. руб,
- манікюр – 100 тыс.руб.,
- букет нявесты – 90 тыс. 

рублёў.
І гэта толькі афіцыйныя 

цэны.

Калькулятар  жаніха
«Галоўнае, каб касцюмчык 

сядзеў!» Безумоўна, гэтыя 
словы пра маладога. І зноў на 

першым плане лічбы. У краме 
«ДжэнтльМЭН» наступны рас-
клад:

Транспарт можа быць рас-
кошай...

- прыстойны мужчынскі 
касцюм - 990 тыс. руб.,

- сарочка –100 тыс. руб.,
- гальштук (спынімся на 

беларускай вытворчасці) – 20 
тыс. руб.,

- рамень – ад 50 тыс. руб.,
- туфлі – каля 500 тыс. руб.,
Аднак пры ўсім гэтым на 

жаніху можна сэканоміць. Ну, 
калі ве-е-ельмі патрэбна.

Каб вяселле пела і гуляла, 
трэба «адшкадаваць» 220 у.а. 
на музыкантаў і тамаду. Каб 
памяць аб падзеі засталася 
не толькі ў галаве, заказваем 
фота- і відэаздымку. Кошт – 
300 долараў!

Вам яшчэ не горача? Тады 
працягваем! Ёсць меркаванне, 
што аўтамабіль не раскоша, а 
сродак перамяшчэння. А вось 

на вяселлі аўтамабіль можа 
стаць раскошай. Лімузін каш-
туе 100 долараў у гадзіну.

Зараз паспрабую спыніцца 
і скласці цэны ў агульны кошт. 
У выніку – каля 13,5 мільёнаў 
рублёў. Гэта ў пераліку на 30 
чалавек. Ну, а калі прыбавіць 
розныя дробязі, не заўважы-
це, як "вылеціць" яшчэ мільён. 
Вось і выходзь пасля гэтага 
замуж. А мядовы месяц на эк-
затычным узбярэжжы?!

Ну, хіба што толькі на падо-
раныя гасцямі грошы!

Без к рэатыву  не 
ажаніцца!

Каб не быць галаслоўнай, 
звярнуся да канкрэтнага 
прыкладу лунінецкага вясел-
ля.

Вось што распавялі мне 
мае знаёмыя Ангеліна і 
Дзмітрый Пятровы, якія 
зусім нядаўна адсвяткавалі 
вяселле: «Нашыя фактычныя 
выдаткі на вяселле склалі 
13,5 мільёна рублёў.  - Мы не 
рабілі вяселле шыкоўным, не 
было лімузіна, феерверкаў. 
Вясельнае ўбранне, - дзеліц-
ца Ангеліна, - мне пашыла 
сяброўка за 600 тысяч рублёў. 
Макіяж, прычоску і манікюр 
таксама зрабіла сяброўка за 
сімвалічны кошт – 90 тысяч. 
Гэта - смешныя цэны. А яшчэ 
нам вельмі пашчасціла з му-
зыкам і тамадой.  Тут прый-
шоў на дапамогу сябра Дзімы. 
Выдаткі на забавы склалі каля 
мільёна. Шмат пайшло на ўся-
лякія банцікі, кветачкі, шары... 
Уявіце сабе: адна кветачка  – 5 
тысяч! А калі іх патрэбна 30?! 
Што тычыцца рэстарацыі 
-  дакупалі на нарэзку мясныя 
прадукты, а таксама фрук-
ты, цукеркі. Асноўная доля за-
трат лягла на плечы бацькоў, 
за гэта ім вельмі ўдзячныя".

«Вяселле – гэта традыцыя», 
- добавіў наваяўлены малад-
зён Дзіма.

Ганна АКСЁНАВА

Чаму  стала  менш  
вяселля  на  вяселлях

Пры гэтым, жаніцца пасля дэвальвацыі не сталі менш. Наад-
варот! Як распавяла загадчыца аддзела ЗАГС Святлана Яроц-
кая, за 9 месяцаў 2011 года зарэгістравана 270 шлюбаў, тады 
як за такі ж перыяд мінулага года свае адносіны аформіла 221 
пара. Кіраўнік ЗАГСа лічыць, што, магчыма, многія спяшаюцца 
ажаніцца ў гэтым годзе, бо наступны - высакосны.

А на развітанне я скажу... Заўсёды выступаю за сямейныя 
каштоўнасці і лічу, што, безумоўна, замуж выходзіць трэба. 
Проста вяселле рабіць па кішэні, бо сямейнае шчасце вымя-
раецца не колькасцю патрачаных грошай, а зусім іншымі мер-
камі.

 ДАРЭЧЫ

Нават  пра  пярсцёнкі  цяпер  прыходзіцца  задумвацца

З жыцця рэгіёнаў

Даехаць у Магілёве з 
пункта “А” у пункт “Б” 
становіцца сур’ёзнай 
праблемай.

Званіце “вышэй!”
Абласны горад налічвае 

амаль 400 тысяч жыхароў, на 
якіх прыпадае каля 50 аўто-
бусных маршрутаў і 11 тра-
лейбусных. Але зараз гаворка 
пойдзе канкрэтна пра самы 
працяглы ў горадзе маршрут 
№ 24, аўтобусы якога кожны 
дзень ездзяць літаральна 
праз увесь горад. 

Нягледзячы на гэта, да 
такіх вуліц, як Ангарская, Бай-
кальская, Куцепава, Саянская 
вечарам пасля паловы адзі-
наццатай нельга даехаць, хіба 
толькі наняўшы таксоўку. А 
раён гэты, між іншым, даволі 
вялікі. 

Мой сябар, які жыве каля 
прыпынка “Куцепава-1”, рас-
павядаў мне, што наўпрост 
пад ягонымі вокнамі буду-
юцца адразу два дамы па 
два пад’езды (кожны кватэр 
па сорак) і адзін новы ў тры 
пад’езды (прыкладна па столь-
кі ж кватэр) ужо заселены.

“Канешне, выйсцем маглі 
б стаць “маршруткі”, але 
іх у нашым горадзе рэзка 

паменшала. Паехалі 
нашы маршрутчыкі 
ў Расію, па лепшыя 

заробкі”.

Маршрут жа № 24 пакуль 
што застаецца хіба што адзі-
ным, які ездзіць у гэты раён. 
Яшчэ адзін, № 36, робіць сюды 
ўсяго па шэсць рэйсаў у пра-
цоўныя дні. Таму вельмі часта, 
асабліва раніцай, на прыпын-
ках “Вул. Куцепава-1” 
і “Вул. Куцепава-2” 
даводзіцца назіра-
ць вялікія натоўпы 
грамадзян, якія 
спяшаюцца на працу. 
Часам людзі проста 
“штурмуюць” аўто-
бусы ў літаральным 
сэнсе гэтага слова. 
Канешне, выйсцем 
маглі б стаць “мар-
шруткі”, але іх у 
нашым горадзе рэз-
ка паменшала. Паехалі 
нашы маршрутчыкі ў Расію, 
па лепшыя заробкі. Мясцовыя 

ўлады здолелі толькі абвяс-
ціць конкурс на “маршруткі” 
і на паскораную рэгістрацыю 
кіроўцаў у якасці індывідуаль-
ных прадпрымальнікаў. Адгук-
нулася на гэтае запрашэнне 
вельмі мала ўладальнікаў ад-
паведных аўто.

Аўтобус на названым (“ку-
цепаўскім”) маршруце ходзіць 
з інтэрвалам у 20 хвілін, але 
чакаць яго, як правіла, давод-
зіцца ўдвая даўжэй. Вось якая 
ў мяне адбылася тэлефонная 
гаворка з канцавога прыпын-
ка 24-га аўтобуса з дыспетча-
рам аўтапарка.

- Дзе наш аўтобус?!
- Хутка павінен быць, бо 

два папярэднія сышлі з марш-
руту, зламаліся.

- А што нам рабіць?! Нас 
жа тут чалавек 20–25 сабра-
лася!

- Чакаць, а што ж яшчэ?.. 
Мы адправілі на ваш маршрут 
адзін аўтобус, а больш у мяне 
няма. Званіце “вышэй”, у ад-
дзел перавозак. 

Радавацца не давялося
Аднак парада гэтая наса-

мрэч нядзейсная.
Каля трыццаці сем’яў, якія 

маюць дзяцей з абмежаваны-
мі магчымасцямі і жывуць на 
пералічаных вышэй вуліцах, 
напісалі ліст пра транспарт-
ныя праблемы ў Магілёўскі 
(!) гарвыканкам. Гэта было 
яшчэ ў кастрычніку мінулага 
года. Год давялося чакаць 
вырашэння пытання пра да-
датковы аўтобус. І яго нарэш-
це далі!.. Але радавацца не 

выпадае — гэты аўто-
бус ходзіць рана рані-
цай, а потым знікае з 
маршруту. А патрэ-
бен быў бы, канешне, 
на ўвесь дзень — 
“абмежаваным” люд-
зям трэба ездзіць па 

доктарах, секцыях, па 
сваіх асабістых занятках. 

Але на поўны дадатковы 
маршрут у горада сродкаў 
няма — так адказалі заяўні-
кам на іх ліст.

Ян ШЫШКА

10 снежня у судзе Бабруйскага раёна і 
г. Бабруйска пройдзе суд над чатырма 
маладымі бабруйчанамі, якія хацелі 
паставіць свечкі ля помніка ахвярам 
палітычных рэпрэсій 2 лістапада, у Дзень 
памінання продкаў.

Маладыя бабруйчане Алена Толсцік, 
Дзмітрый Толсцік, Арцём Мархасёў і 
Марыя Іванова вырашылі на «Дзяды» па-
мянуць усіх нявінна пацярпелых у часы 
сталінскіх рэпрэсій, сярод якіх былі і іх 
сваякі.

Вечарам яны выйшлі са Свята-Ніколь-
скага сабора — галоўнага храма Бабруй-
ска — з запаленымі свечкамі ў руках і 
адразу ж трапілі пад аб'ектывы людзей у 
цывільным. Затым да іх падышоў афіцэр 
міліцыі і запатрабаваў патушыць свечкі, 
паколькі іх дзеянні нібыта прыцягваюць 
увагу іншых грамадзян.

Маладыя людзі патлумачылі супра-

цоўніку міліцыі, што яны здзяйсняюць 
праваслаўны абрад памінання продкаў, 
і не выканалі яго ўказанні. Іх адразу за-
трымалі, завезлі ў аддзел міліцыі і склалі 
пратаколы як на парушальнікаў закона 
аб масавых мерапрыемствах. Справу пе-
радалі ў суд.

Першае пасяджэнне суда прайшло 30 
лістапада. Пачалося са скандалу: суддзя 
Таццяна Тарабуева з дапамогай міліцыі 
выдаліла са свайго кабінета двух жур-
налістаў — галоўнага рэдактара газеты 
«Бабруйскі кур'ер» Анатоля Санаценку і 
карэспандэнта гэтага ж выдання Віктара 
Качана, якія пажадалі прысутнічаць на 
працэсе.

Забараніўшы знаходзіцца ў сваім кабі-
неце пабочным асобам, суддзя фактычна 
зрабіла адміністрацыйны працэс закры-
тым.  

Між тым напярэдадні намеснік стар-
шыні Бабруйскага суда паставіў станоў-
чую візу на хадайніцтве па гэтых маладых 

людзях, пагадзіўшыся з тым, каб разгляд 
іх справы адбываўся ў зале для судовых 
пасяджэнняў.

Кіраўнік «Бобруйскага кур’ера» адразу 
ж звярнуўся з вуснай скаргай да старшыні 
суда. У выніку пасяджэнне было перане-
сена на 7 лістапада ў іншае памяшканне.   

У якасці эксперта на яго будзе запро-
шаны настаяцель Свята-Нікольскага са-
бора.

Вось што думаюць з гэтай нагоды 
прадстаўнікі бабруйскага духавенства.

Айцец Аляксандр, Свята-Нікольскі 
сабор:

— Калі праводзіць такі малебен як ма-
савае мерапрыемства, то трэба загадзя 
звяртацца з адпаведнай заявай да мяс-
цовых улад. Але калі нашы прыхаджане 
як прыватныя асобы запальваюць свечкі 
і выходзяць з імі з храма, то гэта не заба-
раняецца. Гэта з'яўляецца часткай пра-
васлаўнай традыцыі.

Аляксандр КАСЦЕША

У Бабруйску судзяць за праваслаўны абрад

Чаму аднаўляюцца  
транспартныя “штурмы”

Аўтобусы  цяпер стано-
вяцца  дэфіцытам

Латвійскія палітыкі б'юць трывогу: 
жыхары Латгаліі — усходняга 
краю Латвіі — глядзяць Аляксанд-
ра Лукашэнку па беларускіх кана-
лах і не ведаюць прозвішча свайго 
прэзідэнта.

Латвійскі тэлеканал TV-3 нядаўна 
прысвяціў доўгі рэпартаж тэме панаван-
ня беларускіх СМІ ў Латгаліі.

Палітыкі не пакінулі гэта без увагі. 30 
лістапада ў праграме латвійскага радыё 
Baltkom 93,9 былы міністр інтэграцыі гра-
мадства Оскар Кастэнс прызнаў правал 
медыя-палітыкі ў Латвіі.

“На ўсходзе Латвіі невядома што ад-
бываецца, — сказаў ён. — Там мясцовыя 
жыхары глядзяць і латвійскае тэлебачан-
не, і расійскае, і беларускае. Некаторыя 
нават не ведаюць, хто наш прэзідэнт і 
дзе сядзіць урад — у Мінску ці ў Рызе. Зра-
зумела, гэта ненармальная сітуацыя. 
Гэта сведчыць аб правале нашай паліты-
кі ў адносінах да СМІ”.

Праз 3 месяцы жыхары беларуска-
латвійскага памежжа змогуць звяртацца 
па спецыяльны пропуск, каб без візы на-
ведваць памежную зону суседняй краіны. 
З дзеяннем дамовы пра малы памежны 
рух чалавечыя кантакты паміж Беларус-
сю і Латвіяй павялічацца. А з імі і пытанне 
беларускага тэлеўплыву ў Латгаліі ста-
новіцца яшчэ больш актуальным.

У рэпартажы тэлеканала TV-3 жур-
налісты наведваюць дамы і кватэры жы-
хароў Латгаліі і пераконваюцца, наколькі 
добра там транслююцца беларускія тэле-
каналы.

Вера, жыхарка гарадка Дагда, рэгуляр-
на слухае Лукашэнку і нават не ведае про-
звішча цяперашняга прэзідэнта Латвіі.

“Не, не ведаю, — кажа Вера. — Ну, быў 

Затлерс, а цяпер хто? У мяне няма дэко-
дара, таму Рыга не паказвае, гляджу бела-
рускія каналы...”.

Дэкодар — спецыяльнае прыстасаван-
не для лічбавага тэлебачання. У новыя ма-
дэлі тэлевізараў ён убудаваны, а для ста-
рых яго трэба купляць ці браць на пракат.

У пачатку 2010 года латвійскія тэлека-
налы перайшлі на лічбавае вяшчанне, і 
для таго, каб глядзець праграмы з Рыгі, 
спатрэбіўся дэкодар.

А навошта траціць грошы, калі ў ва-
коліцах Даўгаўпілса без усякіх дэкодараў 
цудоўна ловяцца беларускія БТ, СТБ, АНТ, 
разам — 8 беларускіх і расійскіх каналаў?

Старшыня парламенцкай Камісіі па на-
цыянальнай бяспецы Марыс Кучынскіс 
назваў такое становішча сур'ёзнай пагро-

зай для Латвіі.
У пачатку 2010 года латгальскі палітык 

Андрыс Бадунс звяртаўся наконт гэтага 
ў Паліцыю бяспекі . Падчас пераходу з 
аналагавага ТБ на лічбавае значная час-
тка жыхароў апынецца ў абдымках рус-
камоўнай інфармацыйнай прапаганды, 
папярэджваў ён.

Андрыс Бадунс: “Сталыя людзі, на 
жаль, не апрацоўваюць крытычна інфар-
мацыю. Яны ў сваёй большасці вераць 
таму, што ім скажуць з экрана тэлевіза-
ра ці напішуць у газеце”.

Вось і атрымліваецца, што некаторыя 
сталыя людзі Латгаліі не ведаюць, дзе сяд-
зіць іх урад — у Рызе, у Мінску ці ў Маскве.

Андрэй ЕЛІСЕЕЎ,  
http://euroradio.fm

Лукашэнка  
як  прэзідэнт  Латвіі

 Не ўсе ў Латвіі ведаюць, хто ў іх прэзідэнт


